
GOUVENE CUOMO ANONSE NOMINASYON KONSEYE ESPESYAL POU INISYATIV OPEN DATA
Andrew Nicklin pral vinn Direkté Open NY
Pwofese James Hendler pral vin Konseye Open Data Eta a

Dokteé Theresa Pardo pral vin Konseye Politik Open NY Eta a

Gouvene Andrew M. Cuomo te anonse jodi a Andrew Nicklin, Dokté James Hendler, ak Dokte Theresa
Pardo, twa espé nan amelyorasyon transparans gouvenman atrave teknoloji, pral entegre ekip Open NY
la pou ede nan efd Eta a pou | amelyore pefomans gouvenman epi ogmante angajman sitwayen.
Andrew Nicklin pral vinn Direkte Open NY, Dokté James Hendler pral vin Konseye Open Data Eta a, epi
Dokté Theresa Pardo pral vin Konseye Politik Open NY Eta a

“Eta New York klase nan premye pozisyon nan itilizasyon teknoloji ak inovasyon pou ouvri pot
gouvenman, epi Andrew Nicklin, Dokté James Hendler, ak Dokté Theresa Pardo pral jwe wol enpdtan
nan kontinye ak efd nou yo pou ede Nouyoke rete konekte plis ak gouvenman yo,” te deklare Gouvenée
Cuomo. “Mwen remésye Andrew, Dokté Hendler ak Dokte Pardo déske yo aksepte poOs sa yo nan
gouvenman eta a ak pou angajman san fay yo nan fé New York vin yon chanpyon nan piblikasyon
enfomasyon ak transparans.”

Andrew Nicklin, Direkté Open NY

Andrew Nicklin pral travay kom Direkte Open NY, kote responsablite li pral gen ladan ede agrandi sitweb
open data a, kolabore ak devlope ak kominote rechéch atravé evenman Open Data, epi ede sipévize
konsepsyon yon sitwéb model pou minisipalite ka pataje enfomasyon yo. Mesye Nicklin pral kowodone
ak Office of Information Technology Services pou yo evalye epi bay rekdbmandasyon ki konsénen jesyon,
konsepsyon ak strikti Open NY.

Mesye Nicklin te gen kom dénye travay Direkté Rechech ak Devlopman nan City of New York's

Department of Information Technology and Telecommunications (DolTT). Li pote ak li de dizen ane
esperyans gouvenman overal, pandan denye 14 lane ki te pase ap dirije yon paket inisyativ teknoloji

City. Nan travay li nan DolTT, Mesye Nicklin te jere inisyativ gouvenman ouvri Vil la, san bliye platfom
NYC OpenData, strateji angajman, ak travay kolaborasyon ak plizye vil. Nan pos sa, li te ede ak pasaj ak
enplemantasyon Local Law 11 of 2012 ki mande pou tout seri enfomasyon piblik kataloge epi pwogram
pou poste sou Enténét pou itilizasyon devlopé, chéche, repote, antepreng, ak piblik la. Nan kad
egzekisyon Local Law 11 of 2012, Mesye Nicklin te ede konsevwa Manyel Nom Teknik ak Politik Open
Data New York City (New York City’s Open Data Policy and Technical Standards Manual), ki ede ajans Vil
la bay enfomasyon piblik yo nan foma machin ka li epi entegre pi bon pratik nan jesyon enfomasyon
nomal yo. Anvan travay li nan DolTT, Mesye Nicklin te Direkté Adjwen Teknoloji Enfomasyon nan New
York City Department of Parks and Recreation.

Barbara Cohn, Direkte Enfomasyon NYS, te di konsa, “Se yon gwo nouvel pou nou Andrew ap vini travay
nan Open NY. Fomasyon ak esperyans Andrew onivo lokal pral yon aktif estradcdiné pandan n ap
kontinye vanse ak inisyativ New York State’s Open Data”.

John Kaehny, Direkte Egzekitif Reinvent Albany ak Ko-Prezidan NYC Transparency Working Group, te di
konsa, “Nou bat gwo bravo lakontantman poutét Gouvené Cuomo te nonmen Andrew Nicklin pou dirije
Open NY New York, inisyativ enfomasyon tou louvri. Andrew se yon gwo vedét nan sekte enfomasyon
tou louvri nasyonal la --- li se yon panse inovaté ak teknolojis kalifye, epi prensipal gwoup transparans ak
sitwayen yo respekte li anpil. Chwa Nickli an se yon Iot siy enpotan Gouvéne Cuomo gen lentansyon fe
Open NY vin prensipal inisyativ enfomasyon tou louvri nan peyi a.”

Dick Dadey, Direkte Egzekitif Citizens Union, te di konsa, “Bon jan dosye sevis piblik ak reyalizasyon li
kom teknolojis sivik fe li se chwa ideyal pou dirije inisyativ Open NY Gouvéné Cuomo a. Nan New York
City Department of Information Technology and Telecommunications, Nicklin te dirije travay ki pou fe
inisyativ enfomasyon tou ouvri Vil la vinn yon model pou |6t jiridiksyon, epi youn nan sa ki pi reyisi nan
monn lan. Nou kontan anpil pou travay ak li pou nou kontinye gwo inovasyon onivo eta a.”

Andrew Rasiej, Prezidan NY Tech Meetup ak Fondaté Personal Democracy Media, te di konsa, “Ak chwa
Andrew Nicklin lan, Eta New York ap franchi yon etap enpotan nan tabli tet li kdm yon lidé nan
mouvman Open Government an ki se youn nan fondman demokrasi 21yem syek la. Andrew gen
esperyans ak espetiz nesesé pou itilize nouvo zouti teknoloji pou vanse eta nou an soti nan syek e-
gouvenman pou rantre nan pwomes We-Gouvenman an.”

Pwofesé James Hendler, Konseye Open Data Eta a

Dokté James Hendler pral travay kom Konseye Open Data pou Open.ny.gov. Nan kad angajman Gouvene
a pou vanse péfomans sekte piblik la ak transparans gouvenman atrave teknoloji, Pwosefé Hendler pral
ede Eta New York grasa ranfosman teknoloji enfomasyon tou ouvri Eta a. Li pral ede Eta tou konstwi
relasyon ak kominote devlopé yo, esplore opotinite ki genyen nan Big Data epi devlope laboratwa
inovasyon nan Eta a.

Dokté James Hendler se Chéf Depatman Syans Enfomatik Rensselaer nan RPI, epi yo te anonse

nominasyon li lotre jou kom Direkté nouvo Rensselaer Institute a pou Data Exploration and Applications
(IDEA) yon nouvo inisyativ nan tout inivésite pou vanse Open Data nan inivesite rechech teknoloji pi
ansyen nasyon an. Rechech li yo kouvri wobotik, entelijans atifisyel (A.l.), kalkil sou baz ajan, tretman
wot pefomans ak Big Data. L ap ede chanje jan yo anseye pwogramasyon enfomatik onivo nasyonal. Li
se youn nan envante “Web Semantik,” yon mouvman tét ansanm ki ankouraje konvesyon foma miks
enfomasyon web aktyel la nan yon “web enfomasyon,” oubyen enfomasyon ki paret nan foma
enfomasyon nomal. Dokte Hendler te nonmen “Espé Sitweb enténét” pou pwoje Federal Data.gov a, epi
te konseye ekip Data.gov lan. Li te ede kreye kominote “Semantic Web” ki afiche sou paj dakey Data.gov
la, epi ekip li a te dirije premye Data.gov “Mash-a-thon” lanyon evenman kote devlope, pwogramate, ak
anplwaye gouvenman kap patisipe te konstwi nouvo mwayen pou entéprete enfomasyon gouvenman.
Dokte Hendler te konsiltan anvan sa pou Depatman Defans sou amelyorasyon pataj ak teknoloji
enfomasyon pou sistem enfomasyon gouvenman.

Kishor Bagul, Direkté Teknoloji Eta New York, te di konsa, “Pwofesé Hendler rekoni pou panse novatif ak
stratejik li paske li ki gen rapo ak jwenn avantaj nan enfomasyon. Gouvenman atrave lemonn cheche
konsey li sou itilizasyon resous rich ki pa itilize sa —enfomasyon — pou rezoud pwoblem sosyal ak
ekonomik epi founi nouvo sévis enpotan pou sitwayen yo. Pwofesé Hendler ak Andrew Nicklin pral ede
Eta New York pouse inisyativ Open NY pi lwen. Grasa kreyasyon ekip espe sa, Gouvené Cuomo kontinye
montre angajman li nan fé Eta New York vin yon chanpyon nan enfomasyon tou louvri ak itilizasyon
kreyatif teknoloji nan benefis sitwayen. “

Jeanne Holm, Evanjelis pou potay enfomasyon tou louvri gouvenman an, Data.gov, ak Achitek alatet
Jesyon Konesans nan NASA's Jet Propulsion Laboratory, te di konsa, “Pwofesé Jim Hendler fé pati ekip
Data.gov a depi kreyasyon li. Li se yon espé rekoni nan enfomasyon tou louvri, web semantik, ak
teknoloji avanse pou mete pouvwa enfomasyon tou louvri nan men devlopé ak gouvenman. Liidéchip
eklere Dokté Hendler te pote nan Data.gov lan pa te gen pri nan planifikasyon ak enplemantasyon nou.
Antanke Konseye pou Open NY, li pral pote lidechip eklere sa ak esperyans mondyal sa nan travay Eta
New York pou kreye yon nouvo nom nan fonksyonalite ak entéoperablite enfomasyon tou louvri.”

Dokte Theresa Pardo, Konseye Politik Open NY Eta a

Dokté Theresa Pardo pral travay kom Konseye Politik Open NY pou Open.ny.gov. Nan kad inisyativ Open
NY Gouvene a, Dokte Pardo ak anplwaye li nan Center for Technology in Government la pral ede Eta
New York grasa ranfosman politik ak pratik enfomasyon tou louvri Eta a.

Dokté Theresa Pardo se Direkté Center for Technology in Government (CTG), nan University at Albany ak
nan fakilte University’s Rockefeller College of Public Affairs and Policy ak College of Computing and
Information. CTG se yon lide mondyal nan rechech ak pratik gouvenmant dijital, kap fé patenarya ak
moun ak oganizasyon pou rezoud pwoblem konpléks epi enfome strateji inovatif. Anba lidechip li, Sant
lan travay ak otorite gouvenmantal nan peyi Etazini ak tout kote nan mond lan pou devlope strateji,
pwogram ak politik enfomasyon tout louvri. Dokté Pardo rekoni kom youn nan ekriven pi pwodiktif eki
pi site nan domen li Li se yon ko-devlopé pwogram Jesyon ak Strateji Enfomasyon Gouvenman Inivesite

a, ki klase 3yem nan rejyon an dapre U.S. News and World Reports, epi li se prezidan eli Digital
Government Society, yon dganizasyon miltidisipline mondyal ki gen ladan entelektyel ak pwofesyonel ki
enterese nan devlopman ak enpak gouvenman dijital. Li te resevwa plizyé rekonpans pou travay li
tankou pri meye atik pou travay li pibliye ak Pri Ekselans nan Anseyman University at Albany an. Dokté
Pardo konsantre rechéch li yo sou inovasyon teknoloji enfomasyon ak kominikasyon nan sekte piblik la
tankou enfomasyon gouvenman tou louvri, pataj enfomasyon ak entegrasyon nan domen tankou sante
piblik, jistis penal, regleman mache finansye, pataj enfomasyon rechéch, gouvenman tou louvri, ak
entegrasyon sevis eklre pou vil yo.

Nancy L. Zimpher, Rekté State University of New York, te di konsa, “SUNY pataje angajman Gouvene a
pou ouveéti ak transparans epi Dokté Theresa Pardo se yon moun dyam ki rantre nan ekip ‘Open NY’ la
pandan inisyativ enpotan sa ap vanse. Dokté Pardo se yon lide ak yon inovaté nan domen li, epi anba
konsey li Center for Technology in Government vin rekoni pou ed li bay gouvenman nan devlope politik
pou pataj enfomasyon pou ka maksimize avantaj pou piblik la. Li byen fome pou nouvo defi sa onon
moun eta a epi mwen felisite Gouvené Cuomo pou chwa sa.”

Robert J. Freeman, Direkte Egzekitif Committee on Open Government, te di konsa, “Nominasyon espé
rekoni onivo entenasyonal nan enfomasyon tou louvri Gouvené Guomo fé nan pos konseye nan Open
NY pral kontinye mete Eta New York devan antanke yon eklere nan ouvéti enfomasyon gouvenman,” te
deklare Robert Freeman, Direkte Egzekitif New York State Committee on Open Government. “Theresa
Pardo, Direkté Center for Technology in Government, pwouve plizye fwa li gen vizyon ak espeétiz pou
reyalize teknoloji gouvenman nan benefis gouvenman ak sitwayen nan lemonn antye.”

Mesye Nicklin, Pwofesé Hendler ak Dokte Pardo pral travay ak yon ekip pwofesyonéel dyanm nan
teknoloji nan New York State Office of Information Technology Services (ITS) pou kontinye pibliye
enfomasyon piblik ki pral fasilite plis transparans, obligasyon pou rann kont ak efikasite operasyon
gouvenman yo. Yo pral rapote bay biwo Gouvene a, nan tet ansanm ak Barbara Cohn, Direkte
Enfomasyon eta a (CDO) ak prensipal konseye nan jesyon enfomasyon pou Direkté Enfomasyon (CIO)
Brian Digman, ak Kishor Bagul, Direkte Teknoloji eta a (CTO), prensipal konseye teknoloji pou CIO a ak
plis pase 20 lane esperyans nan toulede sekté prive ak piblik kom yon espe teknik strateji. Ansanm, ekip
sa pote espetiz ki nesese nan jesyon enfomasyon, politik ak teknoloji enfomasyon pou pémeét Eta New
York mennen nasyon an nan santralizasyon enfomasyon gouvenman eta a pou pemet plis moun posib
jwenn yo.

Depi lansman Open.ny.gov la, sitweb la te pibliye plizyé milyon dosye onivo eta, lokal ak federal pou
piblik la. Nan dat 23 janvye 2013, eta a te lanse OpenBudget.ny.gov, yon nouvo sitweb ki bay aksée ak
transparans san parey nan Bidjeé a. Nan dat 11 mas 2013, eta a te lanse sit santral Open NY la,
Open.ny.gov, epi Gouvenman an te siyen Dekre Egzekitif 95 ki mande tout ajans yo patisipe nan Open
NY. Nan dat 13 jen 2013, New York te vin premye eta nan nasyon an ki pibliye direktiv enfomasyon tou
louvri pwovizwa li yo epi ki chéche komante piblik sou GitHub, yon platfom tou louvri ki ofri yon pataj ak
kolaborasyon lib. ITS anchaje striktirasyon piblikasyon enfomasyon pou pémeét mizajou pémanan ak
agrandisman potay enfomasyon tou louvr a, pou garanti piblikasyon dyanm ak regilye ki pral mennen

nan itilizasyon piblik enpotan enfomasyon yo. Pwogre ap fet epi sit la kontinye gen ladan nouvo seri
enfomasyon piblik la ap mande, tankou reset ak enfomasyon sou asistans skolé nan Division of the
Budget (DOB), enfomasyon sou entegrite piblik alaswit skandal lotre jou nan Albany, ak plis pase 100 seri
enfomasyon, kat ak tablo itil anpil pou piblik la. Jodi a, gouvenman federal ak plis pase 48 ajans eta ak
lokalite, tankou konte, vil, ti vil ak vilaj, ap fe patenarya ak eta a pou pataje enfomasyon yo ak piblik la
atraveé sit nou an.

